
  యుద్ధకాండము





పగఁగెల్వఁ బూనిన - పని నాఁటితోడ 

సగముఁ దీ ఱెనటంచు - సంతోషమందె.



-: రావణుఁడు కుంభకర్ణుని మృతికై దుఃఖించుట :-


ఆవార్త హతశేషు - లైన రాక్షసుల 

చేవిని దానవ - శేఖరుం డడలి 

పెను మూర్ఛ ముంచిన - పృథివిపైఁ ద్రెళ్లి 

వెనుక చిన్తావార్ధి - వీచులఁ దేలి        6720

"హా! కామసంచార ! - హా ! మహాశూర 

హా ! కుంభకర్ణ ! నీ - లాచలవర్ణ ! 

పోయితివే తన - పొంత గాదనుచు 

దాయల చేతి య - స్త్ర ప్రహారముల 

వజ్రి వజ్రాయుధ - వ్రణము గైకొనని 

వజ్రసారంబు నీ - వరశరీరంబు 

రామదివ్యాస్త్ర ప - రంపర చేత 

నేమాడ్కి వ్రయ్యలై - యిలమీఁదవ్రాలె 

నెదురెవ్వరని యుంటి - యెప్పుడు నీకు 

నిదుర లేపితి నేల - నినుదైవ గతిని ? 6730

ఇట్టి సోదరుని నే - నేడ వాసి మేన 

నెట్టు దాల్పుదు ప్రాణ - మేల యీలంక 

సీత యేమిటికి చ - చ్చిన చావుగాదె 

దైతేయవిభుని సో - దరఁ డీల్గె ననిన 

నీసూడుఁ దీర్చక - యేనుంటినేని 

వీసంబునకు లెక్క - వెట్టరెవ్వరును 

నెవ్వరిప్రాపుచే - నేలుదు లంక

